
[bookmark: _GoBack]«Мерейлі отбасы-2022» ұлттық конкурсын аудандық (қалалық), облыстық деңгейлерде (Нұр-Сұлтан, Алматы және Шымкент қалаларында) өткізуді ұйымдастыру жөніндегі
НҰСҚАУЛЫҚ

«Мерейлі отбасы» ұлттық конкурсы жыл сайын 15 мамырдан кешіктірілмей жарияланады және қыркүйек айында Отбасы күніне орай қорытындыланады. 
Конкурсты өткізудің мақсаттары:
1) отбасы институтын, адамгершілікті, руханиятты нығайту, жауапты ерлі-зайыптылықтың маңызын тану;
2) ата-аналардың бала тәрбиелеудегі жауапкершілігін арттыру;
3) отбасылық құндылықтарды, кәмелетке толған балаларының еңбекке қабілетсіз және егде жастағы ата-аналарына қамқорлығын дәріптеу, және кеңінен насихаттау;
4) қазақстандық отбасының жағымды имиджін насихаттау.
Конкурсқа отбасылар өзін-өзі ұсыну жолымен, сондай-ақ жергілікті атқарушы органдардың, заңды тұлғалардың ұсынуы бойынша қатысады.

Ұйымдастырушылар: Қазақстан Республикасы Президентінің жанындағы Әйелдер істері және отбасылық-демографиялық саясат жөніндегі ұлттық комиссияның қолдауымен Қазақстан Республикасының Ақпарат және қоғамдық даму министрлігі, жергілікті атқарушы органдар.
Жергілікті атқарушы органдар облыстарда, қалаларда, аудандарда мүдделі мемлекеттік органдар, заңды тұлғалар, қоғам қайраткерлері мен өткен жылдардағы конкурс лауреаттары арасынан конкурстың жеңімпаздарын анықтау бойынша комиссия (бұдан әрі – комиссия) құрады, сондай-ақ ол туралы ережені, іріктеу өлшемшарттарын және конкурсты өткізу форматын бекітеді.
Комиссияның құрамы, ол туралы ереже, іріктеу өлшемшарттары тиісті аумақтық бірліктің әкімдігінің қаулысымен бекітіледі.
Тиісті аумақтық бірліктің әкімдері комиссия төрағасы болады. 
Конкурсты өткізу форматы өңірдің эпидемиологиялық жағдайына байланысты анықталады (онлайн, оффлайн немесе гибридті форматта). 

Конкурс екі кезеңде өткізіледі. Бірінші кезең – аудандық (қалалық), екінші – облыстық (республикалық маңызы бар қала, астана).


Бірінші кезең
Конкурсқа қатысуға өтінім Үкіметтің 2014 жылғы 5 наурыздағы №181 қаулысымен бекітілген қағидаларына қоса берілген нысан бойынша әкімдіктердің аудандық (қалалық) комиссияларға 15 мамыр мен                         15 маусым аралықтарында беріледі. 
Материалдарды қарағаннан кейін аудандық (қалалық) комиссия жеңімпаздарды айқындау үшін 15 маусым – 30 маусым аралығында отырыс өткізеді және хаттамалық шешіммен 2 отбасын айқындайды. 
Аудандық (қалалық) конкурстан жеңімпаз атанған 2 отбасының конкурстық құжаттары 1 шілдеге дейін облыстық (республикалық маңызы бар қалалар, астана) комиссияларға жіберіледі.

Екінші кезең 
Облыстық (республикалық маңызы бар қалалардың, астананың) комиссиялар аудандық (қалалық) конкурстан жеңімпаз атанған отбасылардың құжаттарын 1 шілде - 15 шілде аралығында қарап, хаттамалық шешіммен жеңімпаз 1 отбасын айқындайды. 
Жеңімпаз отбасының конкурстық құжаттары 16 шілдеге дейін Ақпарат және қоғамдық даму министрлігіне жіберіледі. 
Облыстық (республикалық маңызы бар қалалар, астана) кезең қатысушыларын марапаттау рәсімі өткізіледі. 
Жеңімпаз атанған отбасының облыс (республикалық маңызы бар қалалардың, астананың) басшылығымен жеке кездесуі ұйымдастырылады.

Ақпарат және қоғамдық даму министрлігі 19 шілде – 30 шілде аралығында жеңімпаз отбасылар туралы бағдарламалар циклін дайындау үшін материалдарды телеарнаға жібереді. 
30 шілде – 15 тамыз аралығында телеарна өкілдерінің өңірлеге баруы ұйымдастырылады. Жергілікті атқарушы органдар осы уақыт аралығында жеңімпаз отбасылар туралы телесюжеттерді түсіруге ықпал етуі және тиісті жұмыстар жүргізуі қажет. 
16 тамыз - 10 қыркүйек аралығында жеңімпаз отбасылар туралы бағдарламалар циклі телеарнадан көрсетіледі. 

Жергілікті атқарушы органдар жеңімпаз отбасылардың қыркүйек айында Нұр-Сұлтан қаласына барып-келу логистикасын, тұруын және ілесіп көмек көрсетуін қамтамасыз етеді. 
Нұр-Сұлтан қаласының әкімдігі конкурс лауреаттарын салтанатты марапаттау рәсімін ұйымдастыру бойынша жәрдем көрсетеді, оның ішінде астананың көрікті жерлеріне жеңімпаздар үшін экскурсия ұйымдастырады. 

Ақпарат және қоғамдық даму министрлігі Нұр-Сұлтан қаласында қыркүйек айында Отбасы күні қарсаңында конкурс лауреаттарын салтанатты түрде марапаттау рәсімін өткізеді. 
Облыстық (республикалық маңызы бар қалалардың, астананың) комиссиялардың шешімдері негізінде жеңімпаз отбасыларға «Мерейлі отбасы» ұлттық конкурсының лауреаты атағы беріледі.

_______________________

Ұйымдастыру жұмыстары жөнінде қосымша сұрақтар бойынша АҚДМ Жастар және отбасы істері комитетіне хабарласу қажет: 74-13-47, 74-01-62, 8776-183-10-07, t.ermanova@qogam.gov.kz 
